
Sa Pilipinas, pangalawa sa palay ang mais bilang mahalagang pananim
para sa pagkain ng tao at hayop. Ngunit katulad ng kung paano unti-unting
nawala ang tradisyunal na binhing palay sa pamamagitan ng MASAGANA ‘99,
unti-unti ring naisantabi ang pagtatanim ng tradisyunal na mais nung ilunsad
ang programang Maisagana noong 1983.Kasabay nito ang malawakang
pagpapalaganap ng paggamit ng binhing hybrid; ng mga kemikal na input,
partikular mga herbisidyong nagtataglay ng glyphosate, na dahilan ng lalo
pang pagkasira ng mga sakahan.

Upang maibalik ang tradisyunal na binhing mais, kasama ang katutubong
kaalaman at teknolohiya sa organikong produksyon ng mais, inilunsad ng
network ang MASIPAG Corn Program noong 1998. Sa pagnanais na ibayong
palakasin ang nasabing programa, nagsagawa ng pulong noong 2018 upang
makapagtasa at makapagplano kaugnay ng gawaing pagpapaigting.

Isa ang pangongolekta ng tradisyunal/lokal na mais bilang mabisang hakbang
upang mapagtagumpayan ang inisyatibang ito. Liban dito ay ang pagtutukoy
ng mga maaaring pagtatatag ng mga MASIPAG corn ecological community
kKung saan maaaring mamintina ang mga tradisyunal na binhing mais malayo
sa anumang uri ng kontaminasyon.



